
సవ్యప్రౌఢి దృధాపసవ్యగతి నాశ్చర్యంబుగా నేయుచుకోన్

	ఆ.	
ఏటు లాడి యాడి యేడ్తెఱఁ గలిసి గ, దాప్రవీణబాహుదండుఁ డయిన

ధనవిభుండు వ్రేసె దశముఖుశిరము లం, దంద యక్షు లార్వనచల మద్రువ.

సురవైరి గినిసి యొక్కట, నిరువదిగద లెత్తుకొని ధనేశ్వరు నురమున్

శిరమును బరులుం గరములుఁ, జరణంబులు జరియ మోఁదె సరభసవృత్తిన్.

కలయఁగ మేన శోణితము గ్రమ్మఁగ లా వఱి యొల్లఁబోయి కెం

దలిరుల నొప్పుచూతము మొదల్ నఱకన్ ధర వ్రాలునట్లు వి

హ్వలుఁ డయి తేరిపై నొఱగు వైశ్రవణుం గని సూతుఁ డెంతయుం

దలరి రథంబు దోలుకొని దవ్వుల కెక్కడి కేనిఁ బోయినన్.

పెల్లుగ నార్చుచు విజయస, ముల్లాసముతోడఁ బంక్తిముఖుబల మెగవం

జెల్లాచెద రై యక్షులు, పెల్లగిలం బఱచి రద్రి బి ట్టులియంగన్.

	సీ.	
కాలుకొన్నంతయుఁ గడువేగమునఁ బాఱి కనుకని దెసలందుఁ గాడుపడియుఁ

బాఱఁజాలక ముట్టఁబడి జాడ దప్పంగఁ దొలఁగి పెన్గొందులఁ దూఱఁబడియుఁ

దలలుఁ జీరలును గంపలు పట్టికొని గాసి గా మ్రగ్గుటడవులఁ గాటువడియుఁ

గాళులఁ జేతులఁ గా నెట్టకేలకుఁ జఱు లెక్కి లోయలఁ జాఁగఁబడియు



	 







	ఆ.	
బయలి మొదలు గోట వట్టిన పెల్లున, వీటిప్రజయు నొక్కమాట యురలఁ

దెరలి యిద్ద ఱొక్కతెరువునఁ బోవక, యాకులితను గాందిశీకు లయిరి.

రావణుఁడు కుబేరు నోడించి పుష్పకవిమానము గొనుట

	తే.	
అసురపతి గెల్పు గైకొని యలకఁ జొచ్చి, యొండు సేయంగ నొల్లక యుచితపరుఁడ

పోలెఁ దనప్జర వారించి లీలఁ గామ, గమనరమణీయ మగుపుష్పకంబు గొనుచు.

	క.	
చనియె నట ధనదుసూతుఁ డ,తని నొకపద్మాకరంబుగతటముననుం బె

ట్టిన నచటఁ బొలయునల్లని, తను గాలిం దేఱి లజ్జితస్వాంతుం డై.

	ఆ.	
అంత నంత విరళ మగుపరివారంబు, గూడి చిన్నవోయి కొలిచి రాగ

వాడి యున్నమోము వాంచినభంగిన, యలకు కేగుదెంచె యక్షవిభుఁడు.

	ఉ.	
అక్కడ దానవేంద్రుఁడు జయంబునఁ గ్రొవ్వెలరారఁ బుష్పకం

బెక్కి గిరీంద్రవైభవనిరీక్షణకౌతుకలగ్నచిత్తుఁ డై

యిక్కడ నక్కడం గలయ నిచ్చ మెయిం జరియించుచుండఁగా

నొక్కెడ నెద్దెసం గదలకుండె విమానము విస్మయంబుగన్.

	చ.	
అమరవిరోధి దాని కెద నచ్చెరు వంది యమాత్యభృత్యవ

ర్గములును దానుఁ గూడి వడిఁ గామగ మై చనునట్టి దివ్విమా

న మిచట నిట్లు దీనిగమనం బెడలం గత మేమి యక్షస

త్తముఁ డొకరుండు దక్క నొరుఁ దాల్పదొకో హృదయానువర్తి యై.

